
خه‌یــاڵ  لــه‌  )ســه‌یرتر  فیلمــی  لــه‌ 
 ،)stranger than fiction ــــ 
كارمه‌نــدی بــاج )Harold crick( لــه‌ 
دا ده‌ژی،  یه‌كنه‌وایــی  گۆشــه‌گیریی و 
ناشــله‌قێنێ،  ئــه‌م گۆمــه‌  هیــچ شــتێك 
كــه‌  تارمایییــه‌ك،  ده‌نگــی  لــه‌  جگــه‌ 
فه‌رمانــی به‌ســه‌ردا ده‌كا. ده‌رك ده‌كا 
ژیانــی لــه‌ نێــو په‌نجه‌كانــی ڕۆماننــووس 
ئــه‌و  هه‌ڵواســراوه‌،  باســكال(  )ئانــا 
ڕووداوه‌ خه‌یاڵیانــه‌ی ڕۆماننووســه‌كه‌ 
له‌ژیانــی  له‌ڕاســتییدا  ده‌یانووســێ، 
ئــه‌وه‌  پاشــان  ڕووده‌ده‌ن،  ئــه‌ودا 
ــه‌م ڕۆماننووســه‌  ــه‌وه‌، كــه‌وا ئ ده‌دۆزێت
پاڵه‌وانه‌كانــی  كوشــتنی  بــه‌  ناســراوه‌ 
ده‌تۆقــێ،  ڕۆمانه‌كانیــدا؛  كۆتاییــی  لــه‌ 
هه‌وڵــده‌دا وێ ڕازیــی بــكا لــه‌ كوشــتنی 
نووســه‌ره‌كه‌  ببێتــه‌وه‌،  په‌شــیمان 
هاوســۆز ده‌بــێ له‌گه‌ڵیــدا، چاره‌نووســی 
پاڵه‌وانه‌كــه‌ی لــه‌ كۆتایییــدا ده‌گــۆڕێ، 
له‌بــری  ببێتــه‌وه‌  چــاك  لێــده‌كا  وای 
پاســه‌كه‌  لێدانــی  پــاش  لــه‌  ئــه‌وه‌ی 
بمــرێ. دڵــی نووســه‌ره‌كه‌ نــه‌رم بــوو 
وه‌لــێ  پاڵه‌وانه‌كــه‌ی،  به‌رانبــه‌ر  لــه‌ 
 Dustin( هێلبــرت  جولــز  ڕه‌خنه‌گــر 
Hoffman(، كــه‌ كۆتــا ده‌ستنووســی 

ئایا گۆڕانی كۆتاییی چاره‌نووسی 
ڕێڕه‌وی ئه‌ده‌بییی ڕۆمانێ 

ده‌گۆڕێ؟

عیزه‌ت قه‌محاوی )ڕۆماننووسێكی 
میسریییه‌(

له‌ عاره‌بیییه‌وه‌: شاڵاو عه‌بدوڵڵا

به‌ڵكــو ســوور  نه‌بــوو؛  نــه‌رم  دڵــی  ده‌ســتی،  ڕۆمانه‌كــه‌ی خراوه‌تــه‌ 
لــه‌و  ئــه‌و  چونكــه‌  پاڵه‌وانه‌كــه‌،  كوشــتنی  پێویســتی  له‌ســه‌ر  بــوو 
باوه‌ڕه‌دایــه‌ ئــه‌م كۆتایییــه‌ ڕۆمانه‌كــه‌ ده‌كا بــه‌ شــاكارێكی نایــاب لــه‌ 
مێــژووی ئــه‌ده‌ب، له‌كاتێكــدا هــه‌ر كۆتایییه‌كــی تــر ده‌یــكا بــه‌ ڕۆمانێــك 

ئاســایی. ڕۆمانگه‌لــی  هــه‌زاران  لــه‌ 
ــه‌  ــه‌ڵام ئێم ــه‌دا، ب ــه‌م فیلم ــێ ل ــا ده‌ب ــا و درام ــه‌ كۆمێدی ــه‌ڵ ب ــاڵ تێك خه‌ی
نابــێ هــه‌ر بــه‌و ســووك و ســانایییه‌ وه‌ریگریــن، گریمانــه‌ی ڕه‌خنه‌گــره‌ 
دڵڕه‌قه‌كــه‌ پشــتگوێ بخه‌یــن. پرســیاره‌كه‌ بــه‌ ڕه‌وایــی ده‌مێنێتــه‌وه‌: ئایــا 
كۆتایییــه‌ك ده‌توانــێ ڕۆمانێــك هه‌ڵكێشــێ بــه‌ره‌و تۆقه‌ڵانــی ئــه‌ده‌ب، 

ــه‌ره‌و ئاســتێكی ئاســایی؟ ــر، دایكێشــێ ب له‌كاتێــك كۆتایییه‌كــی ت
ــا  ــه‌ڕوو: ئای ــردا بخه‌ین ــه‌ داڕشــته‌یه‌كی ت ــن پرســیاره‌كه‌ ل ــه‌ بتوانی ڕه‌نگ
ســاتی جوودابوونــه‌وه‌ی نووســه‌ر و خوێنــه‌ر ده‌توانــێ لــه‌ ئاســتی 
بــه ‌درێــژه‌ی  كــه ‌به‌یه‌كــه‌وه‌  كه‌مبكاتــه‌وه،  گه‌شــته‌  ئــه‌و  جوانیــی 

كردوویانــه‌؟ كتێبه‌كــه‌  په‌ڕه‌كانــی 
پرســیارێ؛ ئه‌گــه‌ر خوێنــه‌ران نه‌پرســن، بێشــك هه‌مــوو ڕۆماننووســێك 
لــه‌ خــۆی ده‌پرســێ، بێشــك كۆتاڕســته‌، مینــای سه‌رڕســته‌ به‌شــێكی 
گــه‌وره‌ داگیــر ده‌كا لــه‌ بیركردنــه‌وه‌ی ڕۆماننــووس، كاتێــك نووســه‌رێك 
له‌ســه‌ر كۆتایییــه‌ك جێگیــر ده‌بــێ، كــه‌ تــه‌واو دڵنیــا نییــه‌ لێــی، وه‌لــێ لــه‌ 

پــاش ئــه‌وه‌، ده‌بێتــه‌ ڕووداوێــك، كــه‌ خوێنــه‌ران له‌گه‌ڵیــدا ده‌ژیــن.
پێگــه‌ی  هاوشــێوه‌ی  ڕۆمانــه‌كان  كۆتاییــی  پێگــه‌ی  له‌وانه‌یــه‌ 
واتایــه‌ك  هیــچ  خۆیانــدا  خــودی  لــه‌  ڕه‌نگــه‌  كــه‌  ناونیشــانه‌كانیانه‌، 
بــه‌  لــه‌ واتایــه‌ك بگه‌یه‌نــن و  یــان ڕه‌نگــه‌ پتــر  نــه‌ده‌ن به‌ده‌ســته‌وه‌، 
ــاش  ــا پ ــاردا ته‌نی ــێ له‌هــه‌ردوو ب ــن، وه‌ل ــه‌رش ب گشــت ئاڕاســته‌كاندا پ

وه‌رده‌گــرن. خۆیــان  واتــای  خوێندنــه‌وه‌ 
لــه‌  زۆر  ژماره‌یه‌كــی  وه‌ك  )الســكرية(،  یاخــود  )الحرافيــش( 
ــدا  ــه‌ خــودی خۆیان ناونیشــانه‌كانی )نه‌جیــب مه‌حفــووز( وشــه‌گه‌لێكن ل
ڕۆمانه‌كــه‌  لــه‌  ده‌لاله‌ته‌كانیــان  وه‌لــێ  ناگه‌یه‌نــن،  واتایــه‌ك  هیــچ 
وه‌رده‌گــرن و ڕۆمانه‌كــه‌ ڕه‌نگدانــه‌وه‌ی ده‌بێ له‌ســه‌ر ناونیشــان و چیتر 
بێلایــه‌ن نامێننــه‌وه‌. لــه ‌به‌رانبه‌ریشــدا، ناونیشــانێكی وه‌ك )كۆشــكی 
خه‌ونــه‌كان(ی )ئیســماعیل كادارێ( بــه‌ هه‌مــوو لایه‌كــدا سه‌رده‌كێشــێ، 

بــه‌ره‌و هه‌رێمه‌كانــی شــادیی  له‌هــه‌ر شــوێنێ  پتــر  ئاوه‌ڵنــاو  نــاو و 
ڕاپێچمــان ده‌كا، بــه‌ر لــه‌وه‌ی هاوڕێیه‌تیــی پاڵه‌وانــی ڕۆمانه‌كــه ‌)مــارك 
دامه‌زراوه‌یه‌كــی  لــه‌  كار  پله‌به‌ندییــی  گه‌شــتی  لــه‌  بكه‌یــن  عه‌لیــم( 
ترســناك، كــه‌ هه‌ڵده‌ســتێ بــه‌ كۆكردنــه‌وه‌ و پۆلێنكردنــی خه‌ونــه‌كان 
به‌شــێوه‌یه‌كی  خه‌ڵــك  عوســمانییدا،  په‌لفراوانــی  ئیمپڕاتۆریه‌تــی  لــه‌ 
تونــد ســزا ده‌درێــن له‌ســه‌ر ئــه‌وه‌ی لــه‌ خه‌ونــدا بینیویانــه‌، چونكــه‌ 
ــه‌ هه‌ڕه‌شــه‌  ــا، ڕه‌نگ ــی ئه‌لبانی ــه‌ گوندێكــی چه‌په‌ك ــك ل ــی جوتیارێ خه‌ون

ئیمپڕاتۆریه‌ته‌كــه‌! چاره‌نووســی  له‌ســه‌ر  بێــت 
كۆشــكی  كاریــی  پله‌به‌ندییــی  لــه‌  خێــرا  به‌ره‌وپێشــچوونێكی  پــاش 
ترســناك، به‌هــۆی خاڵه‌كانیــه‌وه )مــارك عه‌لیــم( له‌گــه‌ڵ بنه‌ماڵه‌كــه‌ی 
داده‌ڕمــێ، تاكــه‌ خه‌ونێكــی خاڵــی گــه‌وره‌ی پاڵه‌وانه‌كــه،‌ كۆتاییــی بــه‌ 
مێژووێــك لــه‌ خۆبه‌ختكــردن له‌پێنــاو ئیمپڕاتۆریــه‌ت و نزیكبوونــه‌وه‌ لــه‌ 

ســوڵتانه‌كانی هێنــا.
)كۆشــكی  بــۆ  جــوداواز  كۆتایییه‌كــی  لــه‌  بیــر  ســه‌ختبێ  ڕه‌نگــه‌ 
خه‌ونــه‌كان( بكه‌ینــه‌وه‌، مــادام نووســه‌ره‌كه‌ی خواســتی بــووه‌ جه‌خــت 
ــه‌ نموونــه‌ی ســته‌م بكاتــه‌وه‌، له‌كاتێكــدا ده‌توانیــن ئه‌ندێشــه‌ی گه‌لێــك  ل
ــه‌وه‌ی  ــه‌ بێ ــی جــوداواز ب ــه‌ كۆتاگه‌لێك ــن ب ــه‌كان بكه‌ی ــه‌ مه‌زن ــه‌ ڕۆمان ل

به‌ســه‌ردابێت. گۆڕانــی  ڕۆمانه‌كــه‌  په‌نــدی 
بــۆ نموونــه‌، ئایــا گــه‌ره‌ك بــوو تۆلســتۆی ئــه‌م تێگه‌یــه‌ لــه‌ جوانیــی 
و ناســكیی بكوژێــت؟ ئایــا )ئانــا كارنینــا( ده‌بــووه‌ شــتێكی تــر جگــه‌ 
لــه‌وه‌ی هه‌یــه،‌ ئه‌گــه‌ر ڕۆماننــووس‌ پاڵه‌وانه‌كــه‌ی پاڵنه‌دابایــه‌ بــه‌ره‌و 

شــه‌مه‌نده‌فه‌ر؟  ژێــر  لــه‌  خۆكوشــتن 
ده‌یتوانــی كه‌متــر ڕه‌ق بووایــه‌، لێگه‌ڕابــا و خوێنــه‌ری له‌گــه‌ڵ دایكێكــی 
ــێ  ــه‌ ســاته‌كانی تاســه‌كردنی كوڕه‌كــه، كــه‌ ناتوان ــه‌ ســاتێك ل گــراوی ل
بــژی،  له‌گه‌ڵیــدا  به‌رگــه ‌ناگــرێ  خۆشه‌ویســتێك  و  بــێ  له‌گه‌ڵیــدا 
به‌ڵكــو  نــه‌ده‌دا،  له‌ده‌ســت  خــۆی  بێگه‌ردییــی  لــه‌  هیــچ  ڕۆمانه‌كــه‌ 

بێگــه‌رد بووایــه‌. پتــر  له‌وانه‌یــه‌ 
ئــاوی خواردبــاوه  دڵــی  كاواباتــا(  )یاســوناری  ئه‌گــه‌ر  ده‌بــوو  چــی 
ــی  ــووه‌، مردن ــی )جوانخاســانی نوســتوو( داگرت ــه‌ی ماڵ ــه‌و خه‌مگینیی ب
ناڕوونــی یه‌كێــك لــه‌و كچانــه‌ی، كــه‌ بــه‌ هــۆی ده‌رمــان خه‌وتنــه‌وه‌ لــه‌ 

خــه‌ودان نه‌هێنابایــه‌ گــۆڕێ؟ ئایــا كه‌متــر جوانتــر ده‌بــوو؟ ئایــا تاوانــی 
كوشــتنه‌كه‌ هیــچ شــتێكی خسته‌ســه‌ر خه‌مگینییــی )ئیگۆشــی( پیــر، كــه‌ 

ــه‌؟ ــی خــۆی هه‌ی ــه‌ مردن ترســی ل
پێموایــه‌ شــتێك نه‌ده‌گــۆڕا، ئه‌گــه‌ر كۆتایییه‌كانــی ئــه‌م ڕۆمانــه‌ مه‌زنانــه‌ 
خه‌مــه‌  و  نموونــه‌  لــه‌  پــڕن  ڕۆمانانــه‌ی  ئــه‌و  چونكــی  بگۆڕانایــه‌، 
ورده‌كاریییه‌كانــی  به‌نێــو  نســێیه‌ك  وه‌ك  په‌نده‌كانیــان  بوونیــه‌كان، 

هه‌ڵــده‌كات. گه‌شــته‌كه‌ 
ــان دێ  ــه‌ كۆتاییی ــه‌و تخوب ــان ئ ــه‌ ی ــه‌م تخوب ــه‌كان ل ــه‌ ڕۆمان ــك ل هه‌ندێ
ژمــاره‌ی  ئــه‌وه‌ی  له‌بــه‌ر  چ  به‌رده‌وامبوونیــان،  ئه‌گــه‌ری  ســه‌ره‌ڕای 
ئــه‌و چیرۆكانــه‌ی لــه‌ خــۆی ده‌گــرێ به‌ســه‌ بــۆ گه‌یاندنــی په‌یامه‌كــه‌ی، 
یاخــود له‌بــه‌ر ڕێزگرتنــی ســنوورداریه‌تی توانــا لــه‌لای نووســه‌ر و 
خوێنــه‌ر. )نه‌جیــب مه‌حفــووز( ده‌یتوانــی بێكۆتــا نــه‌وه‌ بــه‌ نــه‌وه‌ بــه‌دوای 
ده‌یتوانــی  بچــێ،  عه‌بدولجــه‌واد(دا  ئه‌حمــد  ســه‌يد  )ئه‌ســره‌  خێزانــی 
ــی تۆڕه‌مــه‌ی )عاشــور ناجــی(  ــه‌ به‌دواداچوونــی گه‌و‌زان ــێ ل به‌رده‌وامب
لــه‌ ســاویره‌كانی هێــز و هه‌میشــه‌ ســه‌ركه‌وتن؛ بــه‌ جۆرێــك په‌تــای 
بیرچوونــه‌وه‌ بــاو ده‌بێتــه‌وه‌ ڕێگــه‌ له‌هــه‌ر تــۆلازێ نــوێ ده‌گــرێ په‌نــد 

ــت. ــه‌ چاره‌نووســی پێشــووانی وه‌ربگرێ ل
و  )هــه‌زار  هۆگــری  خوێنه‌رانــه‌ی  ئــه‌و  زۆریــی  هــه‌ره‌  زۆرینــه‌ی 
هه‌ندێكیــان  كۆتایییه‌كــه‌ی،  نه‌گه‌یشــتوونه‌ته‌  هه‌رگیــز  یه‌كشــه‌وه‌(ن، 
لــه‌و  تــرس  به‌هــۆی  تریــان  هه‌ندێكــی  و  بڕســت  نه‌مانــی  به‌هــۆی 
ئه‌فســانه‌یه‌ی: كــه‌ ده‌ڵــێ ئــه‌وه‌ی تــه‌واوی بــكات بــه‌ مــردن ســزا ده‌درێت. 
چاره‌نووســی  زانینــی  بــه‌  نــاده‌ن  گرینگــی  خوێنــه‌ران  لــه‌  هه‌ندێــك 
چیرۆكــی چوارچێــوه ‌)Frame story( و هه‌ندێكــی تریــان له‌ڕێــی 
توێژینــه‌وه‌كان له‌ســه‌ر ده‌قه‌كــه‌ ده‌یزانــن، ڕه‌نگــه‌ جوانتریــن شــت تێیــدا 
ئه‌وه‌یــه‌ واده‌نوێنــێ بێكۆتایــه‌، ســه‌ره‌ڕای ســنوورداریه‌تی كات، كــه‌ 

ڕایده‌نوێنێــت. یه‌كشــه‌وه‌(  و  )هــه‌زار  ناونیشــانه‌كه‌ی 
لــه‌  بینــی  ئه‌وه‌مــان  جاڕزیــی.  لــه‌  كه‌یلــن  ڕۆمانــه‌كان  لــه‌  هه‌ندێــك 
یه‌كێــك لــه‌ ناوێزه‌تریــن كۆتایییه‌كانــی ڕۆمانــه‌كان )گابرێــل گارســیا 
ــی  ــرێ(. هاوژین ــل بنێ ــۆ كۆلۆنێ ــه‌ نامــه‌ ب ــی )كــه‌س نیی ــز(؛ كۆتایی ماركێ
كۆڵۆنێــل ڕژد بــوو له‌ســه‌ر پرســیاری« چــی ده‌خۆییــن؟« كۆلۆنێــل 

وشــه‌یه‌كی نه‌بینییــه‌وه‌ وه‌ڵامــی بداتــه‌وه،‌ جگــه‌ لــه‌م وشــه‌ قێزه‌ونــه‌: 
»گــوو«! كــه‌ گوزارشــتبوو لــه‌ به‌رته‌نگییــی كۆلۆنێــل، كــه‌ بــه‌ درێژایــی 
شــه‌ت و پێنــج ســاڵ، ڕۆژ لــه‌ دوای ڕۆژ، هیــچ شــتێكی نه‌كــردووه‌، 
ڕه‌نگــه‌  خانه‌نشــینیه‌كه‌ی.  مووچــه‌ی  چاوه‌ڕێكردنــی  لــه‌  بێجگــه‌ 
به‌رســڤه‌كه‌ گوزارشــت بــێ لــه‌ تووڕه‌یــی و ئــازاری خــودی ماركێــز لــه‌ 
به‌ره‌وڕووبوونــه‌وه‌ی دۆخێكــی بێهــووده‌ی وه‌تــۆدا؛ بۆیــه‌ بــه‌م شــێوه‌یه‌ 

له‌نــاكاو نۆڤێــا جوانه‌كــه‌ی كۆتاییــی پێهێنــا.
بــه‌  هــه‌ر  شكســپیرن،  تۆڕه‌مــه‌ی  بــه‌  ســه‌ر  ڕۆماننووســانه‌ی  ئــه‌و 
ــه‌وه‌، به‌ڵكــو چاره‌نووســگه‌لێكی  ــاو ناخوات ــان ئ ــزه‌ون دڵی وشــه‌یه‌كی قێ
لــه‌  كاره‌ســاتاویی بــۆ پاڵه‌وانه‌كانیــان ده‌نێنــه‌وه‌، له‌كاتێكــدا هه‌ندێــك 
پاڵه‌وانه‌كانیــان  بــۆ  ڕه‌ق  كه‌متــر  چاره‌نووســێكی  ڕۆماننووســه‌كان، 
ــه‌وه‌. ــان ده‌هێڵن ــۆ خۆی ــه‌وه‌ و چاره‌نووســه‌ كاره‌ســاتاویه‌كان‌ ب داده‌نێن

هه‌ڵبــژارد،  خــۆی  بــۆ  خۆكۆشــتنی  له‌ڕێــی  مــردن  كــه‌  هێمینگــوای، 
ده‌یتوانــی وا لــه‌ ماســیه‌كه‌ بــكا، ڕاوچییــه‌ پیره‌كــه ‌)ســانتیاگۆ( له‌نــاو 
ببــات، یاخــود بــه‌ لێدانێكــی، ماســی قــرش بیخنكێنــێ، بــه‌ڵام وای لێكــرد 
به‌هــۆی  شــه‌كه‌ت  و  كه‌نــار  بگاتــه‌وه‌  بگــرێ،  به‌رگــه‌  كۆتاییــی  تــا 

قرشــه‌كان خواردیــان. ماســییه‌ی  ئــه‌و  گــه‌وره‌ی  ئێســكپه‌یكه‌ری 
ئه‌گــه‌ر ســانتیاگۆ بمردبایــه ‌)به‌هــه‌ر ‌حــاڵ، لــه‌ ســاتێكدا لــه‌ ده‌ره‌وه‌ی 
لــه‌  نموونه‌یــه‌ك  ده‌كــرده‌  ڕۆمانه‌كــه‌ی  ده‌مــرێ(  هــه‌ر  ڕۆمانه‌كــه‌ 
بوێرییــی، ئه‌مــه‌ش كــه‌م نییــه‌، بــه‌ڵام بــه‌ زیندوویــی گه‌یشــتنه‌ كه‌نــار بــه‌ 
ســه‌ركه‌وتنێكی هێماینــه‌وه‌؛ بێمفایــه‌، ڕۆمانه‌كــه‌ی خســته‌ نێــو وه‌چه‌یــه‌ك 
لــه‌و گێڕانه‌وانــه‌ی؛ لــه‌ )گلگامێــش( و )ئیلیــاده‌(وه‌ درێــژ ده‌بێتــه‌وه‌ تاكــو 
) دۆن كیخۆتــه‌( تاكــو )مۆبــی دیــك(. هێلێــك، كــه‌ به‌رجه‌ســته‌كا‌ری 
چڕووكیــی گه‌شــتی مرۆڤــه‌ له‌ســه‌ر زه‌وی بــۆ ڕووبه‌ڕووبوونــه‌وه‌ی 
به‌رانبــه‌ر  لــه‌  بوێریییــه‌  بێكه‌ڵكــی  خــۆی«،  »به‌رمه‌گــی  له‌ناوچــوون 

دیكتاتۆریه‌تــی هۆڤیانــه‌ی كات.
بــۆ )stranger than fiction( پێموایــه‌ چیرۆكه‌كــه‌  بــه‌ گه‌ڕانــه‌وه‌ 
به‌رگــه‌ی كۆتاگه‌لێكــی جــوداوازی ده‌گــرت؛ وه‌ك ئــه‌وه‌ی ڕۆماننــووس 
بــاج  كارمه‌نــدی  و  بنــێ  ته‌واوه‌تیــی  و  كه‌مالیــی  بــه‌ره‌  هه‌نــگاو 
بكــوژێ، ئه‌ویــش ده‌یتوانــی ملكه‌چــی چاره‌نووســه‌كه‌ی بێــت، یاخــود 

ــكا،  ــه‌ی ســووك ب ــه‌ بڕیاره‌ك ــو ل ــه،‌ تاك ــه‌ ڕه‌خنه‌‌گره‌ك ڕه‌شــوه‌یه‌ك بدات
ده‌یتوانــی بــه‌ پێــدزه‌ بچێتــه‌ گۆشــه‌ی ڕۆماننووســه‌كه‌، ناچــاری بــكا 
هــه‌روا  نه‌كردوونــه‌،  دونگــه‌ی  پێشــتر  كــه‌  بێنێتــه‌دی،  خه‌ونگه‌لێكــی 
دۆڕاوانــی  ســه‌ربكه‌وێ،  دۆڕاو  ده‌یــان  له‌بــری  بیكــوژێ:  ده‌یتوانــی 
ــو )عاشــور  ــره‌، تاك ــه‌ ئۆدیسیۆســه‌وه‌ بگ ــووس ل ــی چاره‌ن دیكتاتۆریه‌ت

ناجــی(!

